
Loo Tian” sigra djoega terhadepken pada 10 Radja acherat, Lauw Tjoan laloe berloentoet, dengen kahormatan ija sampeken Keizer poenja salam, serta ija sembahken bawakannja.

Radja Giam Koen soeka hati trima kiriman itoe, sembari berkata pada Radja-Radja acherat: „di doenia poenja Baginda Keizer baik sekali, serta tegoeh apa ija poenja djandji'än, ija begitoe perloeken kirim ini boewah semangka sampe di acherat sini,” laloe menanjak pada itoe soeroean: „He! kamoe orang di mana! siapa namamoe?”

Lauw Tjoan menjaoet: „hamba atsal orang di kota „Kientjioe," shè Lauw nama Tjoan, dari sebab bini hamba nama Lie Tjoei Lian telah mati mengantoeng diri, dengen ada tinggal 2 anak lelaki dan prampoewan njang masieh ketjil-ketjil, sedeng hamba sa'orang lelaki bagimana boleh bisa merawatin, dari itoe maku hamba djoega ridlah tinggal itoe anak, aken menoendjoek setia hati pada negeri, trima mati anter ini boewah semangka, boewat tersembahken pada Toewankoe.”

Radja Giam Koen denger soeroean itoe poenja omongan, lantas prentah pada Malaekat, soeroe lekas-lekas bawak dateng Lie Tjoei Lian poenja aloes, soepaija ija boleh bertemoe pada lakinja, prentah ini boleh djadi terbit dari hati kasian; Radja Giam Koen priksa dalem boekoe dari hal ka'ada'ännja menoesia di doenia poenja oemoer-oemoer, serta terpriksa kadapetan 2 orang ini, beloen mestinja mati, dan ma-

